
ANO ANG DAPAT KONG  
MALAMAN TUNGKOL SA  
MGA PANDEMIKONG FLU?  

 Ang mga pandemikong flu ay dulot  
ng isang bagong flu virus. 

 Ang mga mamamayan ay walang immunity 

(pagkadi-tinatablan) sa bagong flu virus. 

 Ang virus na may kagagawan sa pandemiko 

ay maaaring higit na makapagpasakit sa tao 

kaysa sa pana-panahong flu. 

 Ang bakuna ay hindi maaring makuha sa 

mga unang buwan ng isang pandemikong flu. 

 Ang mga pandemikong flu ay maaaring  

dumating nang sunod-sunod at magtagal  

ng mula sa 6 hanggang 12 linggo sa isang 

itinakdang pamayanan.  

 Kung magkasakit ang maraming mamamayan 

sa isang pamayanan, maaaring hindi 

matugunan ang kanilang mga 

pangangailangan ng mga “medical care 

services” (mga serbisyong nagbibigay ng 

pangangalagang pangkalusugan) at hindi 

makalakad and mga negosyo at paaralan.  

 

ANG BAKUNA LABAN SA  

PANA-PANAHONG FLU AY 

NAGBIBIGAY BA NG 

PROTEKSIYON LABAN SA 

PANDEMIKONG FLU? 

Hindi. Ang bakuna laban  

sa pana-panahong flu ay  

hindi magbibigay ng 

proteksiyon laban sa  

bagong uri ng flu virus. 

 
Kagawaran ng Kalusugan ng New Jersey 

www.nj.gov/flu 

http://nj.gov/health/cd/flu/other_lan.shtml 

 

Ang Pangangalaga sa Bahay ng Taong may Flu: 

Isang Patnubay na Nakatutulong sa Sarili 

www.nj.gov/health/flu/documents/flu_guide.pdf 

 
 

Mga Sentro para sa Pagkontrol at           
Pag-iwas sa Sakit    

www.cdc.gov/flu 

 

 

New Jersey Department of Health                             

Communicable Disease Service                                   

Vaccine Preventable Disease Program                            

PO Box 369                                                              

Trenton, NJ 08625                                                      

609-826-4860 

Disyembre 2013  
C1993-Tagalog 



ANO ANG “FLU”  

(TRANGKASO)? 

Ang flu, ang karaniwang kataga para sa influenza,  
ay isang lubos na nakakahawang karamdaman  
ng  sistemang may kinalaman sa paghinga na  

dulot ng mga influenza virus. 

 

ANO ANG MGA SINTOMAS  

NG FLU? 

 Lagnat  

 Ubo  

 Sakit sa lalamunan  

 Mga Kirot sa Katawan  

 Sakit sa Ulo  

SINO ANG NAGKAKA-FLU? 

Kahit sino ay maaaring magka-flu. Pangkaraniwan, sa 

Estados Unidos, mula 5% hanggang 20% ng 

mamamayan ay nagkaka-flu bawat taon.  

KAILAN NANGYAYARI ANG FLU? 

Flu Ang panahon ng flu sa Estados Unidos ay 
karaniwang nangyayari sa mga buwan ng taglagas  
at taglamig. Pinakalaganap ang flu sa mga buwan  

sa pagitan ng Oktubre at Abril. 

PAANO NAHAHADLANGAN 

ANG FLU?  
 Magpabakuna laban sa flu  

 Takpan ang ilong at bibig  

kapag umuubo at bumabahin 

 Maghugas ng mga kamay  

nang madalas 

 Iwasan ang mga maysakit  

 Linisin ang mga bagay na karaniwang ginagamit  

ng higit sa isang tao o mga bagay na natatanganan 

nang madalas  

 

KAILAN AKO DAPAT 

MAGPABAKUNA? 

Dapat kayong magpabakuna kapagdakang maaring  

makuha ang bakuna (pinakamainam bago makaraan  

ang Oktubre hanggang Nobyembre) at sa panahong  

may flu sa pamayanan. 

DAPAT BA AKONG MAGPA-

BAKUNA BAWAT TAON?   

Oo. Ang pana-panahong flu virus ay laging nagbabagong-

anyo kaya kailangan ninyong kumuha ng bagong bakuna 

bawat taon. 

PAGKATAPOS AKO 

MAGPABAKUNA, AKO BA AY 

KAAGAD PROTEKTADO? 

Hindi. Nangangailangan ng dalawang linggo upang 

maging protektado ang inyong katawan.  

ANO ANG DAPAT KONG GAWIN 

KUNG AKO’Y MAGKA-FLU?  

 Uminom ng maraming mga likido  

 Lubos na mamahinga 

 Manatili sa bahay at huwag  pumasok sa  

trabaho o paaralan 

 Tawagan ang inyong healthcare provider  

(tagalaan ng pangangalagang pangkalusugan)  

PAANO KUMAKALAT ANG FLU? 

Ang flu virus ay kumakalat sa pamamagitan ng mga  

maliliit na patak na pumapasok sa atmospera pagkatapos 

nag-uubo at bumabahin ang mga taong may flu.  

Nalalanghap ito ng ibang tao o napapapunta ito sa 

kanilang mga kamay at sila ay nahahawahan kapag 

nahihipo nila ang kanilang mga mata, ilong o bibig. 

 

KAILAN NAKAKAHAWA ANG  

MGA TAONG MAY FLU? 

Maaring ikalat ng tao ang flu ng 

hanggang 24 oras bago 

nararamdaman nilang maysakit sila 

at ng humigit-kumulang sa isang 

linggo pagkatapos mag-umpisa ang 

kanilang mga sintomas. Ang 

panahong iyan ay maaaring maging 

mas mahaba para sa mga bata. 

 

GAANO KAAGA NAG-UUMPISA 

ANG MGA SINTOMAS NG FLU?  

Karaniwang nag-uumpisa ang mga sintomas 1 hanggang 

3 araw pagkatapos nakapasok sa katawan ang flu virus. 

 

GAANO NAGTATAGAL ANG  

MGA SINTOMAS? 

Ang mga tao ay karaniwang nagkakasakit ng  

humigit-kumulang sa isang linggo. 


